
Shri Shakambhari Kavacham

શ્રીશાકમ્ભરી કવચમ્

શક્ર ઉવાચ -

શાકમ્ભર્યાસ્તુ કવચં સર્વરક્ષાકરં નૃણામ્ ।
યન્ન કસ્યચિદાખ્યાતં તન્મે કથય ષણ્મુખ ॥ ૧॥
સ્કન્દ ઉવાચ -

શક્ર શાકમ્ભરીદેવ્યાઃ કવચં સિદ્ધિદાયકમ્ ।
કથયામિ મહાભાગ શ્રુણુ સર્વશુભાવહમ્ ॥ ૨॥
અસ્ય શ્રી શાકમ્ભરી કવચસ્યસ્કન્દ ઋષિઃ ।
શાકમ્ભરી દેવતા । અનુષ્ટુપ્છન્દઃ  ।
ચતુર્વિધપુરુષાર્થસિદ્  ‍ધ્યર્થે જપે વિનિયોગઃ ॥
ધ્યાનમ્ ।
શૂલં ખડ્ગં ચ ડમરું દધાનામભયપ્રદમ્ ।
સિંહાસનસ્થાં   ધ્યાયામિ દેવી શાકમ્ભરીમહમ્ ॥ ૩॥
અથ કવચમ્ ।
શાકમ્ભરી શિરઃ પાતુ નેત્રે મે રક્તદન્તિકા ।
કર્ણો રમે નન્દજઃ પાતુ નાસિકાં પાતુ પાર્વતી ॥ ૪॥
ઓષ્ઠૌ પાતુ મહાકાલી મહાલક્ષ્મીશ્ચ મે મુખમ્ ।
મહાસરસ્વતી જિહ્વાં ચામુણ્ડાઽવતુ મે રદામ્ ॥ ૫॥
કાલકણ્ઠસતી કણ્ઠં ભદ્રકાલી કરદ્વયમ્ ।
હૃદયં પાતુ કૌમારી કુક્ષિં   મે પાતુ વૈષ્ણવી ॥ ૬॥
નાભિં  મેઽવતુ વારાહી બ્રાહ્મી પાર્શ્વે મમાવતુ ।
પૃષ્ઠં મે નારસિંહી   ચ યોગીશા પાતુ મે કટિમ્ ॥ ૭॥
ઊરુ મે પાતુ વામોરુર્જાનુની જગદમ્બિકા ।
જઙ્ઘે  મે ચણ્ડિકાં પાતુ પાદૌ મે પાતુ શામ્ભવી ॥ ૮॥

શિરઃપ્રભૃતિ પાદાન્તં પાતુ માં સર્વમઙ્ગલા  ।
રાત્રૌ પાતુ દિવા પાતુ ત્રિસન્ધ્યં પાતુ માં શિવા ॥ ૯॥
ગચ્છન્તં પાતુ તિષ્ઠન્તં શયાનં પાતુ શૂલિની ।
રાજદ્વારે ચ કાન્તારે ખડ્ગિની પાતુ માં પથિ ॥ ૧૦॥
સઙ્ગ્રામે  સઙ્કટે વાદે નદ્યુત્તારે મહાવને ।
ભ્રામણેનાત્મશૂલસ્ય પાતુ માં પરમેશ્વરી ॥ ૧૧॥
ગૃહં પાતુ કુટુમ્બં મે પશુક્ષેત્રધનાદિકમ્ ।
યોગક્ષૈમં ચ સતતં પાતુ મે બનશઙ્કરી ॥ ૧૨॥
ઇતીદં કવચં પુણ્યં શાકમ્ભર્યાઃ પ્રકીર્તિતમ્   ।
યસ્ત્રિસન્ધ્યં પઠેચ્છક્ર સર્વાપદ્ભિઃ સ મુચ્યતે ॥ ૧૩॥
તુષ્ટિં  પુષ્ટિં  તથારોગ્યં સન્તતિં  સમ્પદં ચ શમ્ ।
શત્રુક્ષયં સમાપ્નોતિ કવચસ્યાસ્ય પાઠતઃ ॥ ૧૪॥
શાકિનીડાકિનીભૂત બાલગ્રહમહાગ્રહાઃ ।
નશ્યન્તિ દર્શનાત્ત્રસ્તાઃ કવચં પઠતસ્ત્વિદમ્ ॥ ૧૫॥
સર્વત્ર જયમાપ્નોતિ ધનલાભં ચ પુષ્કલમ્ ।
વિદ્યાં વાક્પટુતાં ચાપિ શાકમ્ભર્યાઃ પ્રસાદતઃ ॥ ૧૬॥
આવર્તનસહસ્રેણ કવચસ્યાસ્ય વાસવ ।
યદ્યત્કામયતેઽભીષ્ટં તત્સર્વં પ્રાપ્નુયાદ્ ધ્રુવમ્ ॥ ૧૭॥
॥ ઇતિ શ્રી સ્કન્દપુરાણે સ્કન્દપ્રોક્તં શાકમ્ભરી કવચં સમ્પૂર્ણમ્ ॥

